
ABSTRAK 

Kajian ini dijalankan ke atas pembiakan ku~pu Common Rose (Pachliopta 

aristolochiae) dan Malay Birdwing (Troides amphrysus) di dalam kurungan dan 

mengkaji potensi kupu-kupu spesies P. aristolochiae dan T. amphrysus sebagai produk 

pelancongan. Stok-stok kupu-kupu P. aristolochiae dan T. amphrysus didapati dari 

Taman Pentemakan Kupu-kupu Poring (Kundasang, Sabah) dan Taman Pentemakan 

Kupu-kupu Penang (Pulau Pinang). Bagi stok yang diperolehi dari Taman Pentemakan 

Kupu-kupu Poring, min tempoh telur P. aristolochiae mengambil masa 3.00 ±O.OO hari 

(10 individu), min tempoh larva adalah 14.33 ±O.OI hari (sembilan individu) manakala 

min tempoh pupa adalah 12.86 ±0.01 hari (tujuh individu). Bagi stok yang diperolehi 

dari Taman Pentemakan Kupu-kupu Penang pula min tempoh telur P. aristolochiae 

mengambil masa selama 4.13 ±0.02 hari (lapan individu). Stok T. amphrysus 

diperolehi dari Taman Pentemakan Kupu-kupu Poring. Min tempoh telur mengambil 

selama 3 ±O.OO hari (tujuh individu), min tempoh larva adalah 25 ±O.OO hari (lima 

individu) manakala min tempoh pupa adalah 21 ±O.OO hari (satu individu). Terdapat 

pelbagai cabaran dari segi ancaman dan masalah yang dihadapi semasa kajian ini 

dijalankan. P. aristolochiae lebih berpotensi dalam pembiakan berbanding T. 

amphrysus kerana tempoh kitar hidupnya yang singkat dan tidak banyak masalah 

dalam mengendalikan pembiakannya. Antara masalah ialah mendapatkan stok dan 

juga persekitaran yang optimum untuk tumbesaran. Borang kaji soal selidik pula 

dijalankan ke atas 150 orang responden. Pendapat responden menunjukkan P. 

aristolochiae dan T. amphrysus berpotensi dijadikan sebagai produk pelancongan 

seperti taman kUpu-kupu. Selain itu, kedua-dua spesies ini berpotensi sebagai produk 

cenderamata seperti rantai kunci, penanda buku dan hiasan dalam bingkai. 

Kebanyakan responden berpendapat kupu-kupu mendatangkan lebih kebaikan 

daripada keburukan. 

ABSTRACT 

This study is on captive breeding of Common Rose butterfly (Pachliopta 

aristolochiae) and Malay Birdwing butterfly (Troides amphrysus), and investigating 

the potential of P. aristolochiae and T amphrysus butterflies as tourism products. 

Stocks of P. arisfolochiae and T amphrysus butterflies were taken from the Poring 

Butterfly Fann (Kundasang, Sabah) and Penang Butterfly Fann (penang). For stocks 

of P. aristolochiae obtained from Poring Butterfly Fann, the mean for egg duration 

was 3.00 ±O.OO days (10 individuals), mean for larva duration was 14.33 ±0.01 days 

(nine individuals) whereas mean for pupa duration was 12.86 ±0.01 days (seven 

individuals). For stocks P. aristolochiae obtained from Penang Butterfly Fann, mean 

for egg duration was 4.13 ±0.02 days (eight individuals). For stocks of T amphrysus 

obtained from Poring Butterfly Farm, had a mean of egg duration of 3 ±O.OO days 

(seven individuals), mean larva duration of 25 ±O.OO days (five individuals) whereas 

mean pupa duration of 21 ±O.OO days (one individual). There were a lot of challenges 

from the threats and problems during this research. P. aristolochiae has more potential 

in breeding compared to T amphrysus because the life cycle of P. aristolochiae is 

shorter and faced less problems in handling its breeding. Some of the problems were to 

get stocks and to provide the optimum environment for the growth. Questionaires were 

distributed to 150 respondents. Respondents' opinion showed that P. aristolochiae and 

T amphrysus have the potential as tourism products such as butterfly farm. Beside 

that, these two species have the potential to be made into as souvenir products such as 

key chains, bookmarks and decoration in frames. Most respondents thought butterflies 

give more advantages than disadvantages. 

BAB1 

PENDAHULUAN 

1.1 Pengenalan Kepada Kupu-kupu 

Kupu-kupu adalah sejenis lcwnpulan serangga daripada order Lepidoptera, suborder 

Rhopalocera yang aktif pada waktu siang dan bersayap lebar. Secara amnya, kupu-kupu 

dikenali daripada warnanya yang cerah, antena berbentuk clubbed dan mulut berbentuk 

probosis. Semasa kupu-kupu berehat, sayapnya akan menegak ke atas. 

Kitar hidup kupu-kupu dibahagikan kepada empat peringkat iaitu telur (ovum), 

larva (ulat beluncas), pupa (krisalis) dan dewasa (imago). Kitar hidup ini dipanggil 

metamorfosis lengkap (Carter, 1992). 

1.2 Pembiakan Kupu-kupu Di Dalam Taman 

Taman kupu-kupu yang pertama dikendalikan oleh David Lowe di Channel Island 

Guernsey dengan menggunakan rumah kaca yang berasaskan kepada habitat semulajadi 

kupu-kupu tropika dan dibuka kepada umum pada 1977 (Landman, 1999). Taman 

kupu-kupu atau dikenali sebagai ladang kupu-kupu bukan sahaja dibuka di England, 

malah dibuka di Malaysia, Denmark, Perancis, Jerman, Filipina dan lain-lain. Contoh 

taman kupu-kupu di Malaysia adalah seperti Taman Pentemakan Kupu-kupu Poring 

(Kundasang, Sabah) dan Taman Pentemakan Kupu-kupu Penang (pulau Pinang). 

1.3 Pembiakan Kupu-kupu Untuk Pemuliharaan 

Hutan merupakan habitat semulajadi bagi kebanyakan kupu-kupu. Di kebanyakan tempat 

di dunia, populasi kupu-kupu semakin berkurangan mengikut perubahan masa dan 

kebanyakan spesies telah pun pupus akibat daripada penerokaan hutan untuk 

pembangunan (Carter, 1992). Sebagai contoh, Maculinea arion didapati pupus di Britain 

pada 1979 akibat daripada kehilangan tumbuhan perumah (F eltwell, 1993). 

Oleh itu, beberapa langkah patut dilakukan bagi mengatasi masalah kekurangan 

populasi dan kepupusan kupu-kupu. Contohnya, pengawalan penebangan hutan, tanaman 

semula jenis pokok yang sarna selepas pembalakan, pembiakan secara kurungan, dan 

pembiakan secara taman bebas. Pembiakan kupu-kupu dengan menggunakan kaedah di 

dalam kurungan atau kaedah taman bebas membantu mengembangkan populasi 

kupu-kupu yang sedia ada dengan cepat. 

1.4 Objektif Kajian 

Terdapat dua objektifkajian iaitu: 

a) Mengkaji kitar hidup spesies Pachliopta aristolochiae dan Troides amphrysus di 

dalam kurungan. 

b) Mengkaji potensi spesies P. aristolochiae dan T. amphrysus untuk pembiakan 

besar-besaran dan sebagai produk pelancongan. 

1.5 Skop Kajian 

Terdapat skop kajian iaitu: 

a) Pembiakan antara dua spesies iaitu P. aristolochiae dan T. amphrysus yang dilakukan 

di dalam kurungan. 

b) Tumbuhan perumah yang digunakan dalam pembiakan kedua-dua spesies adalah 

Aristolochia taga/a. 

c) Kawasan kajian selidik adalah di sekitar Universiti Malaysia Sabah (VMS), Kota 

Kinabalu (Sabah), Alor Star (Kedah). 



BAB2 

KAJIAN LITERATUR 

2.1 Pengenalan kepada kupu-kupu 

Kupu-kupu merupakan serangga order Lepidoptera yang bersayap warna-warni. 

Lepidoptera berasal dari perkataan Greek iaitu lepidos (sisik) dan ptera (sayap) 

(Mitchell & Zim, 1964). Kupu-kupu selalunya digambarkan sebagai 'objek' yang 

sangat cantik (Carter, 1992). Kupu-kupu mempunyai antena yang hujungnya agak 

tebal, ini menyebabkannya kelihatan seperti bentuk clubbed (Marcon & Mongini, 

1984). Kupu-kupu sebenarnya mempunyai sayap yang bersisik. Sisik-sisik ini 

mengandungi pigmen yang menghasilkan wama dan pola yang sering membuatkan 

serangga ini memiliki sifat-sifat yang dapat menarik perhatian umum. Selain itu, 

kupu-kupu mempunyai mulut yang berbentuk seperti belalai atau probosis bagi tujuan 

menghisap cecair seperti nektar. 

Menurut Marcon dan Mongini (1984), kebanyakan Lepidoptera mendapatkan 

nutrisi daripada makanan cecair dan air adalah paling penting untuk terus hidup. 

Kebanyakan kupu-kupu dewasa menjalankan kehidupan dengan menghisap nektar 

daripada bunga-bungaan. Akan tetapi ada sesetengah spesies kupu-kupu yang 

menghisap nutrisi daripada buah-buahan yang matang. 

Secara khususnya, Rhopalocera merujuk kepada jenis kupu-kupu yang 

mempunyai antena yang membesar seperti palu di hujung dan biasanya hanya aktif 

pada waktu pagi (Mohamed Salleh, 1983). Menurut Larsen (1991), Rhopalocera boleh 

dikatakan mempunyai dua Supeifamili iaitu Papilionoidea dan Hesperioidea. 

Superfamili Famili 

PAPILIONIDAE 

PIERJDAE 
r-

'---

LYCAENIDAE 

PAPILIONOIDEA 

NYMPHAlIDAE 
RHOPALOCERA 

HESPERIOIDEA 
HESPERIlDAE 

I 
I 

--i 

H 

Subfamili 

Papilionae 

Pierinae 

ColiadinlJe 

Lipfeninae 

LiphynnlJe 

MiJetlnlJe 

ThedinlJe 

lYClJemnlJe 

PoJyommlJtJnae 
RiorilninlJe 
DanlJlnlJe 
SlJtyrinlJe 
ApafurinlJe 

ChlJrlJxinlJe 

NymphlJJinlJe 

AcraeinlJe 

libytheinlJe 

C oelilJdifllJe 

Pyrginl18 

HesperiinlJe 

Rajah 2.1 Pokok evolusi famili dan subfamili kupu-kupu (Larsen, 1991) 

2.2 Kitar hidup leogkap kupu-kupu 

Semua kupu-kupu akan melalui empat peringkat dalarn kitar hidup iaitu telur (ovum), 

larva (beluncas), pupa (krisalis) dan dewasa (imago). Proses ini dikenali sebagai 

metamorfosis dan dikawal oleh sesetengah hormon (Larsen, 1991). Bagi setiap 

peringkat tumbesaran, morfologi serangga ini beradaptasi dengan persekitaran seperti 

penyarnaran untuk mengelakkan daripada ancarnan pemangsa (Dunbar, 1993). 

~ 
// 

(j~ 

Telur f 

Rajah 2.2 Kitar hidup kupu-kupu (Fres, 1991) 



7 

2.2.1 Telur 

Telur Lepidoptera boleh didapati dalarn pelbagai bentuk, saiz dan warna sarna ada 

berbentuk bulat, botol atau pipih. Kebanyakan telur kupu-kupu adalah berwarna 

kuning ataupun hijau. Pada sesetengah kupu-kupu pula, mereka mengambil masa 

berhari-hari untuk bertelur dan ada yang hanya mengambil masa seketika sahaja 

(Sumodan, 2004). Kebiasaannya, kupu-kupu betina akan bertelur di bahagian

bahagian tertentu pada pokok perumahnya iaitu pada daun, bunga ataupun di dalam 

kulit kayu yang retak tetapi kebanyakannya bertelur pada permukaan bawah daun. lni 

bertujuan untuk mengelakkan telur daripada terkena hujan, cahaya matahari dan 

pemangsa (Fres, 1991). Menurut Larsen (1991), kebiasaannya, jangka hayat telur 

kupu-kupu boleh bertahan kira-kira enam hingga dua belas hari. Walau 

bagaimanapun, jangka hayat telur juga dipengaruhi oleh keadaan suhu. Contohnya, 

apabila keadaan sejuk, telur boleh bertahan dalam beberapa bulan. 

2.2.2 Larva 

Apabila telur sudah menetas, biasanya larva akan memakan kulit telumya yang 

kosong. Ini memberikan nutrisi kepadanya untuk terus hidup sehingga larva tersebut 

dapat mengesan tumbuhan perumahnya (Carter, 1992). Menurut Fres (1991), 

peringkat larva adalah yang terpenting dalam proses pemakanan dan tumbesaran 

seekor kupu-kupu. Larva mendapatkan nutrisi melalui daun, bunga, dan buah. Larva 

biasanya berbentuk seperti cacing, dipenuhi dengan bulu dan hadan bersegmen 

(Sallehudin, 1990). Kebanyakan larva didapati dalam pelbagai warna dan bentuk. 

Kebanyakan larva adalah berwarna cerah dengan corak yang jelas kelihatan. 

Sesetengah larva kupu-kupu mempunyai knobs, bumps, tanduk (horns), duri (spines), 

dan bulu (hairs) (Mitchell & Zim, 1964). Walaupun warna dan corak berbeza di antara 

larva kupu-kupu dan kupu-kupu dewasa, mereka tetap mempunyai ciri-ciri asas yang 

sarna (Larsen, 1991). Pada peringkat ini, larva membesar dengan cepat dan kulit luar 

yang baru akan menggantikan kulit yang lama yang terbentuk di bahagian bawah 

badannya. Proses ini lazimnya terjadi sehingga empat kali dan dipanggil sebagai 

ekdisis (Larsen, 1991). Pada peringkat instar terakhir, larva akan mencari tempat yang 

sesuai dan akan bertukar kulitnya untuk kali terakhir sebelum berubah menjadi pupa 

(y ong, 1983). 

2.2.3 Pupa 

Peringkat pupa pula mengambil tempat dalam pembentukan kupu-kupu yang terakhir 

(Carter, 1992). Pupa adalah satu tahap yang diam atau rehat tanpa sebarang kegiatan 

sebelum pembentukan seekor kupu-kupu dewasa. Pada ketika ini, struktur larva akan 

bertukar iaitu mulut kepada bentuk probosis, sayap mula berkembang dan organ 

pembiakan terbentuk (Mitchell & Zim, 1964). Menurut Larsen (1991), kebanyakan 

kupu-kupu melalui peringkat pupa hanya selama satu hingga tiga minggu. 

Kepala 

Girdle . Toraks 

(c) 

(b) 
Crem;,ster (a) 

(f) 

Rajah 2.3 Contoh pupa kupu-kupu: (a) Papilionidae, Papilioninae; (b) Pieridae, 

Pierinae (Eurema hecabe); (c) Lycaenidae, Theclinae; (d) Nymphalidae, Charaxinae 

(Euxanthe wakefieldl); (e) Nymphalidae, Danainae (Amauris ochlea); (f) Hesperiidae, 

Hesperiinae (Larsen, 1991) 

